
				এই পাতাটির মুদ্রণ সংশোধন করা প্রয়োজন। 
දී ෆෙ
ঐ দেবপুত্র মহীতলে ধৰ্ম্ম ব্যবহারের অনুসরণের কথা স্মরণ করিবার জন্য ইন্দ্রের নিকট একটা উচিত চিহ্ন প্রার্থনা করিয়াছিলেন । ৮ ।
তৎপরে ইন্দ্রের বাক্যানুসারে বিশ্বকৰ্ম্ম তাহার আলয়ে একটা পুণ্যবৎ উন্ন ঠ ও ভাস্বর রত্নময় ঘূপ নিৰ্ম্মাণ করেন । ৯ ।
জনগন কৌতুকবশতঃ নিশ্চলভাবে ঐ যুপদর্শনে আসক্ত হওয়ায় কৃষ্যাদি কৰ্ম্ম উচ্ছিন্ন হয় এবং তজ্জন্য রাজার কোষ ক্ষয়
হইয়াছিল। ১০ ।
একারণ রাজা ঐ যুপটা জাহ্নবীর জলে ক্ষেপণ করিয়াছিলেন। সেই সূৰ্য্যসদৃশ রত্নখচিত পট অদ্যপি পাতালে রহিয়াছে। ১১ ৷
কালক্রমে এই যুপেরও ক্ষয় হইবে। ইহ জগতে এমন কোন বস্তু নাই যাহা পরিণামে অক্ষয় থাকে । ১২ ৷
ভবিষ্যৎকালে অশীতিসহস্র বর্ষের পর শঙ্খের স্যায় শুভ্ৰষশাঃ শঙ্খনামে এক রাজ হইবেন । ১৩ ।
কল্পদ্রুমসদৃশ সেই রাজা নিজ পুণ্যবলে প্রাপ্ত ঐ যুপটা তদীয় পুরোহিত মৈত্রেয়কে দান করিবেন । ১৪ ।
অর্থিগণের চিন্তামণিসদৃশ মৈত্রেয়ও ঐ ঘূপটা খণ্ড খণ্ড করিয়া দান করিয়া জনগণকে আদরিদ্র করিবেন । ১৫ ।
মৈত্রেয় রত্নময় যুপ দান করিয়া সম্যকসম্বুদ্ধত প্রাপ্ত হইয়া অনুত্তরজ্ঞানের নিধি ও দেবগণের অর্চিত হইবেন । ১৬।
রাজা শঙ্খ অন্তঃপুরজন ও অমাত্যগণ সহ অশীতিসহস্রজনে বেষ্টিত হইয়া প্ৰব্ৰজ্য গ্রহণ করিবেন। ১৭ ।
কৃতকৰ্ম্মের অবশ্বভোগ্যতা বশতঃ প্রাগ্ৰজন্ম বৃত্তান্তে প্রণিধানদার শঙ্খ রাজার পরিণামে কুশলোদয় সফল হইবে । ১৮।
পুরাকালে মধ্যদেশে বসবনামে বাসবসদৃশ এক রাজ ছিলেন। এবং ঐ সময়েই উত্তরাপথে ধনসম্মত নামে এক রাজা ছিলেন । ১৯ ।

